
Astelehenean, 2007ko urtarrilaren 29an.  Francisco Iribarren Fentanes presidenteordea buru zuelarik, Nafarroako Gobernuak ohiko bilkura egin du gaur. Bertan, besteak beste, Gobernuak ondoko gai hauek onetsi ditu:

LEHENDAKARITZA, JUSTIZIA ETA BARNE DEPARTAMENTUA

2007ko Lan Eskaintza Publikoa onartu dute Nafarroako Gobernurako eta bere organismo autonomoetarako 1.299 lanpostu finkorekin

Legealdi honetan foru administrazioan behin-behinekotasuna murriztearren eskaini den lan eskaintza publiko osoa 3.512 lanpostutakoa izan da

Astelehena, 2007ko urtarrilaren 29a.  Gaur goizean, Nafarroako Gobernuak, foru dekretu bidez, 2007ko Lan Eskaintza Publikoa onartu du; erabakiak Foru Administrazioan eta bere organismo autonomoetan 1.299 lanpostu eskainiko ditu. OPE hori pasa den uztailean CCOO eta Afapna sindikatuekin 2006 eta 2007rako lan-baldintzen inguruan adostutako hitzarmenaren barruan kokatzen da.

OPE berriarekin, Nafarroako Gobernuak legealdiaren hasieratik lehen behin-behinekotasunez betetzen ziren 3.512 lanpostutarako deialdia egin du. Ekimenarekin, Administrazio Erroan kontratatutako langileek betetzen dituzten lanpostuen portzentajea, dagozkien aukeraketa prozesuak bukatzen direnean, behin-behinekotasun “teknikora” murriztuko da, erretiratzeek, lan-utzialdiek eta funtzionarioen beste egoera batzuek eragiten dutena eta langile finkoek ezin dituztenak bete. 

Osasunbidea-Nafarroako Osasun Zerbitzuko osasun-lanpostuen eta Hezkuntza Departamentuko irakasleen lanpostuen behin-behinekotasuna nabarmen murriztean ere datza; horrela, eremu horietako behin-behinekotasuna gizarteak eskatzen dituen aldaketetara eta zerbitzuen garaperenera bakarrik izango litzateke, lehen aipatu dugun behin-behinekotasun “teknikoaz” gain.

Gainera, Nafarroako Gobernuak gaur onartu duen foru dekretuak, lege aldetik, bi nobedade eskaintzen ditu foruko lan publikoan behin-behinekotasun poltsa berriak sor ez daitezen:

- aurreko lan eskaintza publikoan aukeraketa eta oposizio prozesua eginda bete ez diren lanpostuak, OPE honetara gehituko dira; horrela, behin-behineko langileek betetzen dituzten lanpostuak murriztuko dira.

- gaurtik hasita erretiratzeek edo beste arrazoiengatik sortutako lanpostu hutsak eta dagozkien aukeraketa eta oposizio lehiaketara arte, gaur goizean onartu duten OPE 2007ko eskaintzara gehituko dira.

OPE 2007aren zehaztasunak


OPE 2007an eskaintzen diren 1.299 lanpostuetatik, 604 O-NOZkoak dira, beste 449 Hezkuntza Departamentukoak eta gainontzekoak Administrazio Errokoak.


O-NOZko 604 lanpostuen artean, plantilla organikoan dauden 359 lanpostu hutsak dira (erretiratzeek, lan-utzialdiek, etab.ek sortutakoak) eta 245 plantilla organikoan indartzen diren egitura-lanpostuak dira. Eskaintzen diren lanpostuen osotasunetik, 108 A mailako lanpostuak dira (lizentziatuak), 186 B mailakoak (unibertsitate diplomatuak), 37 C mailakoak edo ofizialak (batxilergoa), 227 D mailakoak edo laguntzaileak (eskola graduatua) eta gainontzeko 46ak E mailakoak (eskolartasun egiaztagiria).


Hezkuntza Departamenturako eskaintzen diren 449 lanpostuetatik, guztiak maisuentzako dira (B maila), 348 plantilla organikoan hutsik dauden lanpostuak dira eta 101 lan-egiturara indartzeko ekimenetik datoz. 449 lanpostuetatik, 303 gaztelaniako hezkuntza-ereduetan emateko lanpostuak dira eta beste 146 euskarazko ereduetan.


Azkenik, Administrazio Erroan eskaintzen diren 246 lanpostuetatik, gehienak plantilla organikoko lanpostu hutsak dira; horietatik 33 ordainketako A mailakoak dira (lizentziatuak), 66 B mailakoak, 50 C mailakoak, 68 D mailakoak eta 29 E mailakoak. Departamentuen arabera, Lehendakaritza, Justizia eta Barnean 51 lanpostu eskaintzen dira; Ekonomia eta Ogasunean, 11; Toki Administrazioan, 5; Ingurumen, Lurraldearen Antolamendu eta Etxebizitzan, 10; Hezkuntzan (irakasleak ez diren langileak), 33: Komunikazioetan, 15; Nekazaritza, Abeltzaintza eta Elikaduran, 23; Industria, Teknologia, Komertzioa eta Lanean, 11; Gizarte Ongizate, Kirol eta Gazterian, 52; eta Kultura eta Turismo Departamentuan, 25.

LEHENDAKARITZA, JUSTIZIA ETA BARNE DEPARTAMENTUA

Gobernuko kideen eta goi-kargudunen bateraezintasunari buruzko legedia aldatzen duen Foru Lege-proiektua onartu dute

Astelehena, 2007ko urtarrilaren 29a.  Gobernuak Nafarroako Gobernuko kideen eta Foru Komunitateko Administrazioko goi-kargudunen arteko bateraezintasunari buruzko azaroaren 4ko 19/1996 Foru Legea aldatzen duen Foru Lege-proiektua onartu du.

Gobernuak hartu duen erabakia foruko legegintzako ganberan osatutako eta Nafarroako Parlamentuko Lehendakaritza, Justizia eta Barne komisioak 2004ko azaroan onartu zuen ponentzia baten informea kontutan hartuta izan da. Informeak indarrean dagoen legedia aldatu nahi zuen goi-karguko aktibitate eta interesen erregistroaren barnean bi alderdi bereizteko asmoz: bata, aktibitateena –izaera publikokoak- eta bestea, eskubideak eta ondasunak, izaera erreserbatukoak. Parlamentutik bultzatu den beste aldaketa bat karguek ordainsarirako eta beraien zenbaterako duten eskubideari buruzkoa da, eta baita sektore publikoa osatzen duten entitateen kargu betearazleen eremura zabaltzeko ere.

Zentzu horretan, Gobernuak onartu duen proiektuak era guztietako organismo publiko, enpresa-entitate publiko eta fundazio publikoetako goi-karguak hartzen ditu legediaren onuradun gisa.

Gobernuko kargua utzi duten kideek jasotzen dituzten zenbatekoen egungo erregimena ere izaera legalera pasa da, eta gainera, organismo autonomoetako zuzendari nagusi eta zuzendari kudeatzaileei aplikatuko zaie, legean ezarritakoaren arabera, kargua uzterakoan bateraezintasun erregimena erabat aplikatzen baitzaie.

Azkenik, gainontzeko administrazio publikoetan ezarritako ordainsari-erregimenarekin paraleloan, organismo publiko baten Presidente, kontseilari, zuzendari nagusi edo zuzendari kudeatzaile bi urtez etenik gabe edo hiru urtez etenekin izan diren herritarrei, zerbitzu aktibora pasatzen direnean, dagokion mailaren soldataren izaera pertsonaleko %25eko osagarria jasoko du, edozein buru edo zuzendaritza karguan lan egiten denari dagokion ordainsariek kenduko dutena.

GIZARTE ONGIZATE, KIROL ETA GAZTERI DEPARTAMENTUA
6,2 milioi euroko gastua onetsi da inbertsioak finantzatzeko toki entitateen kirol instalazioetan
Astelehenean, 2007ko urtarrilaren 29an.  Nafarroako Gobernuak baimena eman dio Nafarroako Kirol eta Gazteriaren Institutuko zuzendari kudeatzaileari 6,2 milioi euroko gastua egin dezan toki entitateei dirulaguntzak emateko kirol instalazioak eraiki, hobetu eta berritzeko.
Baimena beharrezkoa da, izan ere, gastua hainbat aurrekontu ekitalditan eginen baita. Zehatz-mehatz, 3,1 milioi euro 2007ko aurrekontuen kargura emanen dira, eta gainerakoa (3,1 milioi euro) 2008ko ekitaldian.

KULTURA ETA TURISMO DEPARTAMENTUA

4,5 milioi euroko dirulaguntza onetsi da Pablo Sarasate Fundazioarentzat
Astelehenean, 2007ko urtarrilaren 29an.  Nafarroako Gobernuak baimena eman dio Kultura eta Turismo Kontseilariari 4.500.400 euroko dirulaguntza eman diezaion Pablo Sarasate Fundazioari.
2007. urtean zehar, Pablo Sarasate Fundazioak emanaldi programa bat garatuko du, oro har, honelaxe laburbiltzen ahal dena: zikloko kontzertuak, ikasleendako emanaldiak eta “Pablo Sarasate” eta “Julián Gayarre” nazioarteko lehiaketetan parte hartzea.
NEKAZARITZA, ABELTZAINTZA ETA ELIKADURA DEPARTAMENTUA

Faltzesen herrilur bat desafektatzea onetsi da gero haren erabilpena lagatzeko

Astelehenean, 2007ko urtarrilaren 29an.  Nafarroako Gobernuak Faltzesko Udalaren herrilur bat desafektatzea onetsi du gaur, gero lurraren erabilpena lagatzeko xedez.

Zehatz-mehatz, 37.000 metro koadroko lurra da, “Busierra” parajean kokatua, eta “Gestión de Recursos y Soluciones Empresariales, S.L.” enpresari haren erabilpena lagako zaio eguzki parke fotovoltaikoa handitzeko.

